
1.0 ᐊᑐᐊᒐᓄᑦ ᑎᑎᕋᖅᓯᒪᔪᖅ

ᓄᓇᕗᒻᒥ ᒪᓕᒐᕐᓂᒃ ᐱᔨᑦᑎᕋᖅᑎᑦ ᑲᑎᒪᔨᖏᑦ ("ᒪᓕᒐᓕᕆᓂᕐᒧᑦ ᑲᑎᒪᔩᑦ") ᐱᑎᑦᑎᕙᒃᐳᑦ, ᑐᙵᕕᖃᖅᑎᑕᐅᓪᓗᑎᒃ ᐊᔪᙱᑎᑕᐅᓇᓱᒋᔭᐅᔪᓂᒃ, ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᓂᕐᒧᑦ ᓇᓪᓕᐅᒃᑯᒫᓂᒃ ᑕᒪᐃᓐᓄᑦ ᐃᓄᖕᓄᑦ ᐸᓯᔭᒃᓴᙳᖅᑎᑕᐅᔪᓄᑦ ᐱᕋᔭᒃᑐᓄᑦ, ᒪᓕᒐᑎᒍᑦ ᒪᓕᒋᐊᓕᖕᓄᓪᓘᓐᓃᑦ ᐱᕋᔭᒃᑐᓄᑦ ᓄᓇᕗᒻᒥ ᓯᕗᓪᓕᕐᒥ ᐊᑐᖅᑕᐅᕙᓪᓕᐊᕙᒃᑐᓂ ᐱᕋᔭᒃᑐᓄᑦ ᒪᓕᒐᓕᕆᓂᕐᒨᖓᔪᓂ. ᓇᓪᓕᐅᒃᑯᒫᑦ ᐊᑐᐃᓐᓇᐅᑎᑕᐅᔪᑦ ᑲᖐᒋᔭᐅᓪᓗᓂ ᐊᔪᖅᑎᑕᐅᙱᓐᓂᖓᓄᑦ ᑭᒡᓕᖃᖅᑎᑕᐅᕗᖅ ᒪᓕᒋᐊᓕᖕᓄᑦ ᒪᓕᒐᓕᕆᔨᓄᑦ ᐅᖃᐅᔾᔪᖅᑕᐅᔪᓄᑦ ᑲᓇᑕᒥᐅᑦ ᐱᔪᓐᓇᐅᑎᖏᓐᓄᑦ ᐃᓱᒪᖅᓱᕈᓐᓇᐅᑎᖏᓐᓄᓪᓗ 10(b) ᐅᖄᓚᔪᖃᖅᑎᓪᓗᒍ, ᑭᒡᒐᖅᑐᐃᓗᓂ ᐃᖅᑲᖅᑐᖅᑕᐅᓚᐅᕋᓂ ᐴᖅᑕᐅᓯᒪᓂᐊᕐᒪᖔᑦ ᖃᐅᔨᓇᓱᖕᓂᖃᖅᑎᓪᓗᒋᑦ ᐊᒻᒪ ᐸᓯᔭᒃᓴᙳᖅᑎᑦᑎᓗᓂ ᓯᕗᓪᓕᕐᒥ ᓵᖓᓄᐊᖅᑐᖃᖅᑎᓪᓗᒍ. ᐸᓯᔭᒃᓴᐅᓂᕋᖅᑐᖃᖅᐸᑦ ᓯᕗᓪᓕᕐᒥ ᓵᖓᓄᐊᖅᑐᖃᖅᑎᓪᓗᒍ, ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᔾᔪᑎᖏᑦ ᐅᖓᕙᕆᐊᖅᑕᐅᓲᖑᕗᑦ ᑭᒡᒐᖅᑐᐃᓂᕐᒧᑦ ᐱᔾᔪᑎᖃᕐᓗᑎᒃ ᑐᓂᓯᓂᕐᒧᑦ ᐃᖅᑲᖅᑐᖅᑕᐅᓂᐊᕐᓂᕐᒧᑦ ᑐᙵᕕᖃᖅᑎᑕᐅᓗᑎᒃ ᐊᔪᖅᑎᑕᐅᙱᓐᓂᖓᓂᒃ.

ᐃᓄᒃ ᖄᖏᖅᓯᓯᒪᓕᖅᐸᑦ ᐱᒋᐊᕐᓂᖓᓂ ᐃᖅᑲᖅᑐᖅᑕᐅᓂᐅᔪᒥᑦ, ᐱᕋᔭᒃᑐᓄᑦ ᒪᓕᒐᓕᕆᓂᒃᑯᑦ ᐃᑲᔪᖅᑕᐅᓂᕐᒧᑦ ᓇᓪᓕᐅᒃᑯᒫᑦ ᒪᓂᒪᑎᑕᐅᕙᒃᐳᑦ ᐃᓄᖕᓄᑦ ᐱᔪᓐᓇᖅᑎᑕᐅᔪᓄᑦ ᑐᙵᕕᖃᖅᑎᑕᐅᓪᓗᑎᒃ ᑮᓇᐅᔭᑎᒍᑦ ᐱᔭᕆᐊᖃᕐᓂᖏᓐᓂ.

ᒪᓕᒐᓕᕆᓂᕐᒧᑦ ᑲᑎᒪᔩᑦ ᑐᕌᒐᖃᖅᐳᑦ ᑐᑭᓯᓇᖅᓯᑎᑦᑎᑦᑎᐊᕋᓱᒃᖢᑎᒃ ᐱᕋᔭᒃᑐᓄᑦ ᒪᓕᒐᓕᕆᕙᒃᑐᓄᑦ, ᓴᐳᓐᓂᐊᖅᑎᓄᑦ, ᐃᖅᑲᖅᑐᐃᕕᓕᕆᔨᓄᑦ ᐊᒻᒪ ᑭᒃᑯᑐᐃᓐᓇᓄᑦ ᐱᔾᔪᑎᒋᓪᓗᒋᑦ ᐱᕋᔭᒃᑐᓄᑦ ᒪᓕᒐᕐᓂᒃ ᐃᑲᔪᖅᑕᐅᔾᔪᑎᑦ ᐊᑭᓕᖅᑕᐅᓲᖑᖕᒪᖔᑕ ᐊᔪᙱᓐᓇᓱᒋᔭᐅᓪᓗᑎᒃ ᐊᒻᒪ ᐃᓄᒃ ᓈᒻᒪᒃᓯᔭᕆᐊᖃᕌᖓᑦ ᑮᓇᐅᔭᑎᒍᑦ ᒪᓕᒋᐊᓕᖕᓂᒃ ᐱᕋᔭᒃᑐᓄᑦ ᒪᓕᒐᓕᕆᓂᒃᑯᑦ ᐃᑲᔪᖅᑕᐅᔾᔪᑎᒃᓴᓂᒃ ᐱᕋᔭᒃᑐᖃᓚᐅᖅᑎᓪᓗᒍ ᑎᑎᖅᑲᖁᑎᖏᓐᓂᒃ.

ᐊᖏᖅᑕᐅᓪᓗᓂ ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᓐᓄᑦ ᓄᓇᕗᒻᒥ ᓯᑎᐱᕆ 2014-ᒥ.

2.0 ᑐᑭᖏᑦ


"ᐊᔪᖅᑎᑕᐅᙱᑦᑐᖅ ᐃᓄᒃ"	ᐊᔪᖅᑎᑕᐅᙱᑦᑐᖅ ᐃᓄᒃ ᐱᕋᔭᒃᑐᓄᑦ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒥᒃ ᐃᒪᐃᑦᑑᕗᖅ
ᐃᓄᒃ ᐃᒪᐃᑦᑐᖅ:


(1) ᐸᓯᔭᒃᓴᙳᖅᑎᑕᐅᓯᒪᒃᐸᑦ ᐱᕋᔭᖕᓂᕐᒧᑦ, ᒪᓕᒐᖅᑎᒍᑦ ᒪᓕᒐᖅᑎᒍᓪᓘᓐᓃᑦ ᓱᕋᐃᓂᕐᒧᑦ ᓄᓇᕗᒻᒥ;

(2) ᐱᖃᑦᑕᖅᐳᖅ ᑕᒪᐃᓐᓂᑦᑎᐊᖅ ᑕᒪᕐᒥᑲᓴᒡᓘᓐᓃᑦ ᑮᓇᐅᔭᓕᐊᕆᔭᒥᓂᒃ ᓂᖃᐃᓱᖅᐸᖕᓂᕐᒧᑦ ᐅᕝᕙᓘᓐᓃᑦ ᐃᓗᐊᓃᒃᑯᓂ ᑮᓇᐅᔭᑎᒍᑦ ᐊᔪᖅᑎᑕᐅᙱᑦᑐᓄᑦ ᒪᓕᒃᑕᐅᔭᕆᐊᖃᖅᐸᒃᑐᓄᑦ ᒪᓕᒃᑐᖃᖅᖢᓂ ᑮᓇᐅᔭᑎᒍᑦ ᐊᔪᖅᑎᑕᐅᙱᑦᑐᓂᒃ.




"ᐱᕋᔭᒍᑕᐅᔪᓐᓇᖅᑐᖅ"	ᐱᕋᔭᖕᓂᐅᔪᒥᑦ ᓇᓗᓇᐃᖅᓯᒪᔪᒥᑦ ᐃᓚᒍᑖ 44−ᒥᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ ᐱᖁᔭᖅ, R.S.N.W.T. 1988

"ᐲᖅᓯᕕᐅᓚᐅᖅᑎᓐᓇᒋᑦ ᑮᓇᐅᔭᓕᐊᑦ"	ᑲᑎᖦᖢᒋᑦ ᓇᖕᒥᓂᖅ ᑮᓇᐅᔭᓕᐊᑦ ᐊᑭᓕᖅᑕᐅᓚᐅᙱᑎᓪᓗᒋᑦ ᑖᒃᓰᔭᕈᑎᑦ "ᐲᔭᐃᕝᕕᐅᓚᐅᖅᑎᓪᓗᒋᑦ ᑮᓇᐅᔭᓕᐊᑦ"	ᑲᑎᖦᖢᒋᑦ ᓇᖕᒥᓂᖅ ᑮᓇᐅᔭᓕᐊᕆᔭᑦ ᐊᑭᓖᓚᐅᖅᑎᓪᓗᒋᑦ ᑖᒃᓰᔭᕈᑎᓂᑦ
"ᐊᔪᙱᓐᓇᓱᒋᔭᐅᔪᖅ" ᐃᓄᒃ ᐊᔪᖅᑎᑕᐅᙱᓐᓂᕋᖅᑕᐅᕗᖅ, ᐱᑎᑕᐅᓂᐊᖅᖢᓂᓗ
ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᔾᔪᑎᖏᑦ ᒪᓕᒐᓕᕆᓂᕐᒧᑦ ᑲᑎᒪᔨᖏᓐᓂᑦ, ᑕᐃᓐᓇ ᐃᓄᒃ ᐸᓯᔭᒃᓴᙳᖅᑎᑕᐅᒃᐸᑦ ᓄᓇᕗᒻᒥ ᐱᕋᔭᖕᓂᕐᒧᑦ. ᐱᓕᕆᐋᕆᔭᐅᓂᖓ ᐃᓚᖃᕐᓂᐊᕐᒪᑦ ᐱᕕᖃᒃᑎᑕᐅᓂᖓᓂᒃ ᒪᓕᒐᖅᑎᒍ ᐅᖃᐅᔾᔨᒋᐊᕈᑎᒥᒃ ᐃᒻᒥᒃᑰᖓᓂᖅ 10B ᑎᑎᕋᒃᑕᐅᓯᒪᔪᓕᐅᕆᐊᖃᒃᑎᑦᑎᓂᖅ, ᑕᐃᑦᓱᒪᓂ ᑎᒍᔭᐅᓯᒪᔭᕆᐊᖃᕐᒪᖔᑦ ᓈᓚᖕᓂᖃᒃᑎᑦᑎᓂᕐᒥ ᐊᒻᒪᓗ ᓯᕗᓪᓕᕐᒥ ᐃᖅᑲᒃᑐᖅᑕᐅᓕᖅᑎᓪᓗᒍ ᐋᖅᑭᒃᓯᖁᓪᓗᒍ ᐃᖅᑲᒃᑐᖅᑕᐅᔪᒃᓴᐅᖏᓂᕋᕈᓐᓇᕐᓂᖓᓂᒃ. ᐸᓯᔭᒃᓴᐅᓂᕋᕈᑎᒥᒃ ᑎᑎᕋᖅᑕᐅᔪᖃᖅᐸᑦ ᓯᕗᓪᓕᕐᒥ ᓵᖓᓄᐊᖅᑐᖃᖅᑎᓪᓗᒍ, ᓇᓪᓕᐅᒃᑯᒫᑦ

ᐅᖓᕙᕆᐊᖅᑕᐅᓗᓂ ᐱᕕᖃᖅᑎᑦᑎᓗᓂ ᑐᓂᓯᔪᓐᓇᕐᓂᕐᒥᒃ ᐃᖅᑲᖅᑐᖅᑕᐅᓂᐊᕐᓂᕐᒧᑦ.


3.0 ᐊᑐᐊᒐᕐᒧᑦ ᑐᕌᒐᕆᔭᐅᔪᑦ

· ᐃᓄᐃᑦ ᐸᓯᔭᒃᓴᙳᖅᑎᑕᐅᓯᒪᔪᑦ ᓄᓇᕗᒻᒥ ᐱᕋᔭᒃᑕᐅᔪᓐᓇᖅᑐᑦ, ᐱᕋᔭᒃᑐᓄᑦ ᒪᓕᒐᕐᓄᑦ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐱᔨᑦᑎᕋᖅᑕᐅᕙᒡᓗᑎᒃ ᐊᔾᔨᒌᒃᑎᑦᑎᓂᒃᑯᑦ ᑕᑯᒃᓴᐅᑦᑎᐊᖅᑐᒃᑯᓪᓗ ᐱᔭᒃᓴᖅᑖᖅᑎᑦᑎᓂᒃᑯᑦ.

· ᓇᓗᙱᑦᑎᐊᕈᒪᓂᕐᒧᑦ ᐊᔪᖅᑎᑕᐅᙱᑦᑐᑦ ᐃᓄᐃᑦ ᐱᔭᒃᓴᖅᑖᖅᑎᑕᐅᕙᒃᑲᓗᐊᕐᒪᖔᑕ ᐱᕋᔭᒃᐸᒃᑐᓄᑦ ᒪᓕᒐᓕᕆᔨᒋᔭᐅᔪᒥᒃ ᓱᒃᑲᓕᔪᒃᑯᑦ.

· ᓇᓗᓇᐃᕐᓗᒋᑦ ᓇᓕᐊᒃ ᐃᖅᑲᖅᑐᐃᓂᓕᕆᔾᔪᑕᐅᔪᑦ ᐊᑭᓕᖅᑕᐅᓯᒪᖕᒪᖔᑕ ᐃᓄᖕᓄᑦ ᑲᖐᒋᔭᐅᔪᓄᑦ ᐊᔪᙱᑎᑕᐅᔪᓄᑦ ᓇᓕᐊᒡᓗ ᐱᔪᓐᓇᖅᑎᑕᐅᖕᒪᖔᑕ ᑐᓐᓂᖅᑯᑕᐅᓚᐅᙱᓐᓂᖏᓐᓂᒃ ᐱᕋᔭᒃᑐᓄᑦ ᒪᓕᒐᕐᓄᑦ ᑐᖅᑯᖅᑕᐅᓯᒪᔪᑦ ᒪᓕᒐᓕᕆᔨᓄᑦ.

· ᐋᖅᑭᒃᓯᓗᑎᒃ ᑮᓇᐅᔭᓕᐊᕆᔭᑦ ᓇᓗᓇᐃᕐᓯᒪᔪᓂᒃ ᑮᓇᐅᔭᑎᒍᑦ ᐊᔪᙱᑎᑕᐅᔪᓄᑦ ᒪᓕᒃᑕᐅᔪᒃᓴᓂᒃ ᐱᕋᔭᒃᑐᓄᑦ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᔭᕆᐊᓕᖕᓄᑦ.
4.0 ᓇᓪᓕᐅᒃᑯᒫᖃᕐᓂᕐᒧᑦ ᒪᓕᒃᑕᐅᔪᒃᓴᑦ

4.1 ᒪᓕᒃᖢᒍ ᐃᓚᒍᑖ 44 ᐱᖁᔭᕐᒥ, ᑲᖐᒋᔭᖅ ᐊᔪᖅᑎᑕᐅᙱᓐᓂᖓᓄᑦ ᐊᑑᑎᖃᕈᓐᓃᖅᐸᑦ, ᐱᕋᔭᒃᑐᓄᑦ ᒪᓕᒐᓕᕆᓂᒃᑯᑦ ᐃᑲᔪᖅᑕᐅᓂᖅ ᐊᑐᐃᓐᓇᐅᕗᖅ ᑮᓇᐅᔭᑎᒍᑦ ᐱᔪᓐᓇᖅᑎᑕᐅᔪᑦ ᐱᔪᓐᓇᖅᑎᑕᐅᔪᑦ ᐃᖅᑲᖅᑐᖅᑕᐅᔾᔪᑎᒃᓴᓄᑦ ᐊᒻᒪ ᐱᔾᔪᑕᐅᔪᓄᑦ ᓯᕗᓂᐊᒍᑦ ᐃᖅᑲᖅᑐᖅᑕᐅᓂᐊᖅᑐᓄᑦ:

a) ᐱᔾᔪᑎᖃᕐᓗᓂ ᐱᕋᔭᖕᓂᐅᔪᒥᒃ ᐱᖁᔭᑎᒍᑦ ᑲᓇᑕᒥ ᑕᒪᓐᓇᓗ ᑲᔪᓯᑎᑕᐅᑐᐃᓐᓇᕆᐊᖃᖅᖢᓂ ᐃᖅᑲᖅᑐᒐᒃᓴᙳᖅᑎᑦᑎᔾᔪᑕᐅᓗᓂ;
b) ᐊᑖᓂ ᐲᖅᓯᓂᕐᒧᑦ ᐱᖁᔭᖅ (ᑲᓇᑕ)

c) ᐊᑖᓂ ᕿᒫᓯᒪᔪᓄᑦ ᐱᕋᔭᒃᐸᒃᑐᓄᑦ ᐱᖁᔭᖅ (ᑲᓇᑕ)
d) ᐱᔾᔪᑎᖃᕐᓗᓂ ᐱᕋᔭᖕᓂᕐᒥᒃ ᐱᖁᔭᑎᒍᑦ ᓄᓇᕘᒥ ᐱᖁᔭᒃᑯᓪᓘᓐᓃᑦ ᑲᓇᑕᒥ ᒪᓕᒋᐊᓕᖕᓂᒡᓘᓐᓃᑦ ᐋᖅᑭᒃᑕᐅᔪᓂᒃ ᐱᖁᔭᑎᒍᑦ ᓄᓇᕘᒥ ᐱᖁᔭᒃᑯᓪᓘᓐᓃᑦ ᑲᓇᑕᒥᐅᓄᑦ ᑲᔪᓯᑎᑕᐅᔪᒧᑦ ᓴᙱᓗᐊᙱᑦᑐᒧᓪᓘᓐᓃᑦ ᐸᓯᔭᒃᓴᙳᖅᑎᑕᐅᓂᒃᑯᑦ ᐃᒪᐃᒃᑯᓂ

i) ᐸᓯᔭᐅᔪᖅ ᑎᒍᔭᐅᔪᓐᓇᖅᐳᖅ ᐊᓯᐊᓂᒡᓘᓐᓃᑦ ᓱᒋᐊᖅᑕᐅᓗᓂ, ᐃᓱᒪᒋᔭᖓᒍᑦ ᐊᐅᓚᑦᑎᔨᒻᒪᕆᐅᑉ ᐃᓄᖕᒧᓪᓘᓐᓃᑦ ᑎᓕᔭᐅᓯᒪᔪᒧᑦ ᐊᐅᓚᑦᑎᔨᒻᒪᕆᖕᒧᑦ, ᓱᕋᐃᓇᔭᕐᓂᖓᓂᒃ ᐃᓅᓯᕆᔭᐅᔪᒥᒃ ᐸᓯᔭᐅᔪᒧᑦ, ᐅᕝᕙᓘᓐᓃᑦ
ii) ᓇᓗᓇᐃᖅᑕᐅᓯᒪᔪᑦ ᖃᓄᐃᓐᓂᐅᔪᑦ ᐱᑕᖃᖅᐳᑦ ᐱᔪᓐᓇᖅᑎᑦᑎᓪᓗᑎᒃ ᒪᓕᒋᐊᓕᖕᓂᒃ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐸᓯᔭᒃᓴᙳᖅᑎᑕᐅᔪᒧᑦ;



e) ᐊᑖᓂ ᐅᑭᐅᑭᑦᑐᓄᑦ ᐱᕋᔭᒃᐸᒃᑐᓄᑦ ᐱᖁᔭᖅ ᐅᕝᕙᓘᓐᓃᑦ ᒪᒃᑯᒃᑐᓄᑦ ᐱᕋᔭᒃᐸᒃᑐᓄᑦ ᐃᖅᑲᖅᑐᖅᑕᐅᓂᕐᒧᑦ ᐱᖁᔭᖅ (ᑲᓇᑕ) ᖃᓄᐃᓐᓂᐅᔪᑦ ᐅᖃᐅᓯᐅᓯᒪᔪᑦ ᑎᑎᕋᖅᓯᒪᒃᑲᓐᓂᖅᑐᒥ (d)(i) ᐅᕝᕙᓘᓐᓃᑦ (ii) ᐱᑕᖃᖅᐸᑕ;

f) ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ ᐱᕋᔭᒍᑕᐅᔪᒥᒃ ᐱᔾᔪᑕᐅᔪᒥᒡᓘᓐᓃᑦ ᐅᖃᐅᓯᐅᓯᒪᙱᑦᑐᒥᒃ ᑎᑎᕋᖅᓯᒪᓂᖏᓐᓂ (a)−ᒥᑦ (e)−ᒧᑦ ᐃᒪᐃᑉᐸᑦ, ᐃᓱᒪᒋᔭᖓᒍᑦ ᐊᐅᓚᑦᑎᔨᒻᒪᕆᐅᑉ ᐃᖅᑲᖅᑐᐃᔨᐅᑉᓘᓐᓃᑦ, ᑖᓐᓇ ᐸᓯᔭᐅᔪᖅ ᐃᒪᐃᑉᐸᑦ


(i) ᑐᓴᐅᒪᑦᑎᐊᕐᓗᓂ ᐃᓱᒪᓕᐅᕈᓐᓇᙱᓪᓗᓂ ᖃᓄᐃᓕᐅᕆᐊᖃᖅᑕᒥᓂᒃ,
(ii) ᐸᓯᔭᒃᓴᙳᖅᑎᑕᐅᔪᓐᓇᖅᐳᖅ ᐃᓅᓯᖓᓄᑦ ᓱᕋᐃᓇᔭᖅᑐᒥᒃ ᐸᓯᔭᒃᓴᙳᖅᑎᑕᐅᔪᒧᑦ;

g) ᓴᖅᑭᑎᑦᑎᓗᓂ ᐊᔪᐃᓐᓇᕆᐊᒃᑲᓐᓂᕈᑎᒥᒃ ᐸᓯᔭᒃᓴᙳᖅᑎᑦᑎᔪᒧᑦ ᓇᓕᐊᖕᓂᑐᐃᓐᓇᖅ ᐱᒋᐊᕐᓂᖓᓂ ᐱᓕᕆᓂᐅᔪᒥ ᐅᕝᕙᓘᓐᓃᑦ ᐱᔾᔪᑕᐅᔪᒥ;


h) ᓴᖅᑭᑎᑦᑎᓗᓂ ᐊᔪᐃᓐᓇᕆᐊᒃᑲᓐᓂᕈᑎᒥᒃ ᐸᓯᔭᐅᔪᒧᑦ ᓇᓕᐊᖕᓂᑐᐃᓐᓇᖅ ᓯᕗᓪᓕᕐᒥ ᐱᓕᕆᓂᐅᔪᒥ ᐅᕝᕙᓘᓐᓃᑦ ᐱᔾᔪᑕᐅᔪᒥ ᐃᒪᐃᒃᑯᓂ

(i) ᓴᐳᓐᓂᐊᖅᑎ ᐅᖃᐅᔾᔨᓗᓂ ᑲᑎᒪᔨᓂᑦ ᑎᑎᖅᑲᑎᒍᑦ ᐅᓐᓂᕐᓘᑕᐅᔪᖅ ᐱᔾᔪᑎᖃᑦᑎᐊᖕᓂᖓᓂ ᑲᑎᒪᔨᓪᓗ ᐊᖏᕐᓗᑎᒃ, ᐅᕝᕙᓘᓐᓃᑦ
(ii) ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᐃᖅᑲᖅᑐᐃᕕᒃ ᐅᕝᕙᓘᓐᓃᑦ ᐃᖅᑲᖅᑐᐃᔨ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᐃᖅᑲᖅᑐᐃᕕᖕᒥ ᑐᒃᓯᕋᖅᐸᑦ ᒪᓕᒋᐊᓕᖕᓂᒃ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐱᓕᕆᐊᖑᓂᐊᖅᑎᓪᓗᒍ ᐊᔪᐃᓐᓇᕆᐊᒃᑲᓐᓂᕈᑎᑦ; ᐅᕝᕙᓘᓐᓃᑦ

i) ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ ᓇᓗᓇᐃᖅᑕᐅᓯᒪᔪᒥᒃ ᐱᕋᔭᖕᓂᕐᒥᒃ ᐱᔾᔪᑕᐅᔪᒥᒡᓘᓐᓃᑦ.



5.0 ᓂᕈᐊᕐᓂᖅ ᒪᓕᒐᓕᕆᔨᒃᓴᒥᒃ

5.1 ᐱᑕᖃᑦᑎᐊᙱᓐᓂᖓᓄᑦ ᓄᓇᓕᖕᓂᒃ, ᐃᓛᒃᑰᖅᑐᓂᒃ ᐱᕋᔭᒃᑐᓄᑦ ᓴᐳᓐᓂᐊᖅᑎᓂᒃ ᓄᓇᕗᒻᒥ, ᒪᓕᒐᓕᕆᓂᕐᒧᑦ ᑲᑎᒪᔩᑦ ᒫᓐᓇ ᐱᓕᕆᐊᒃᓴᒥᓂᒃ ᑲᔪᓯᑎᑦᑎᔪᓐᓇᙱᓚᑦ ᑎᑎᕋᖅᓯᒪᓂᖓᑕ 40 ᒪᓕᒃᖢᒍ ᐱᖁᔭᕐᒥ.

5.2 ᑭᓯᐊᓂ ᓈᒻᒪᒋᔭᐅᔪᒥᒃ ᐅᓄᖅᓯᕚᓪᓕᖅᐸᑕ ᖃᔅᓯᐅᓂᕆᔭᖏᑦ ᓄᓇᓕᖕᒥᐅᑦ, ᐱᕋᔭᒃᑐᓄᑦ ᒪᓕᒐᕐᓄᑦ ᓴᐳᓐᓂᐊᖅᑎᑦ ᐱᔪᒪᓂᖃᖅᑐᑦ ᐱᔪᓐᓇᖅᑐᓪᓗ ᐱᓕᕆᐊᖃᕐᓂᕐᒥᒃ ᑎᑎᕋᖅᓯᒪᓂᓕᒃ 40−ᒥ ᑎᑎᖅᑲᖁᑎᒋᔭᐅᔪᓂᒃ, ᐊᔪᙱᑎᑦᑎᓇᔭᖅᖢᓂ ᒪᓕᒐᓕᕆᓂᕐᒧᑦ ᑲᑎᒪᔨᓂᒃ ᐊᖑᒻᒪᑎᔪᓐᓇᕐᓗᑎᒃ ᒪᓕᒐᑎᒍᑦ ᐊᑐᖅᑕᐅᒐᔪᒃᑐᓄᓪᓗ ᒪᓕᒐᕐᓄᑦ ᓂᕈᐊᕆᔭᖃᕐᓂᕐᒥᒃ ᒪᓕᒐᓕᕆᔨᐅᓂᕐᒧᑦ ᐱᓕᕆᐊᕆᔭᕆᐊᖃᖅᑕᖏᓐᓂᒃ, ᐊᐅᓚᑦᑎᔨᒻᒪᕆᒃ ᐱᑎᑕᐅᕙᒃᐳᖅ ᐃᓄᑑᓗᓂ ᐱᔪᓐᓇᐅᑎᖃᕐᓂᕐᒥᒃ ᐃᓱᒪᖅᓱᕈᓐᓇᕐᓂᕐᒥᒡᓗ ᑎᓕᓯᔪᓐᓇᕐᓂᕐᒥᒃ ᒪᓕᒐᓕᕆᔨᒥᒃ ᑕᐃᒃᑯᓄᖓ ᐸᓯᔭᒃᓴᙳᖅᑎᑕᐅᓯᒪᔪᓄᑦ ᐃᓅᓯᓕᒫᒧᑦ ᑎᒍᔭᐅᓯᒪᑐᐃᓐᓇᕆᐊᖃᖅᑐᓄᑦ.


6.0 ᑮᓇᐅᔭᖅᑎᒍᑦ ᐊᔪᙱᑎᑕᐅᔪᑦ ᓇᓗᓇᐃᒃᑯᑦᑎᖅᓯᒪᔪᑦ

6.1 ᖃᐅᔨᓇᓱᒃᓗᓂ ᐱᓇᔪᒃᑐᖅ ᑮᓇᐅᔭᑎᒍᑦ ᐊᔪᖅᑎᑕᐅᙱᒻᒪᖔᑦ ᐱᕋᔭᒃᑐᓄᑦ ᒪᓕᒐᓕᕆᓂᒃᑯᑦ ᐃᑲᔪᖅᑕᐅᓂᕐᒧᑦ, ᑖᓐᓇ LSB ᐊᑐᖅᐸᒃᐳᖅ ᐅᑯᓂᖓ ᑮᓇᐅᔭᓄᑦ ᐊᔪᙱᑎᑕᐅᔪᓄᑦ ᒪᓕᒃᑕᐅᔭᕆᐊᓕᖕᓂᒃ


ᑐᙵᕕᖃᖅᑎᑕᐅᓪᓗᓂ ᐱᓇᔪᒃᑑᑉ ᑮᓇᐅᔭᓕᐊᖏᑦ ᐲᖅᓯᕕᐅᓚᐅᖅᑎᓐᓇᒋᑦ


	ᐃᒡᓗᒥᐅᖃᑎᒌᓕᒫᑦ ᐃᓄᒋᐊᖕᓂᖏᑦ
	ᐊᕐᕌᒍᑕᒫᑦ	ᑮᓇᐅᔭᑦ ᐲᖅᓯᕕᐅᓚᐅᖅᑎᓐᓇᒋᑦ	ᑮᓇᐅᔾᔭᒃᓴᕐᓂᖅ
ᖁᕝᕙᓯᖕᓂᖓ

	1 ᐃᓄᒃ
	$50,400.00

	ᒪᕐᕉᒃ ᐃᓅᒃ
	$62,400.00

	3 ᐃᓄᖏᑦ
	$88,800.00

	4 ᐃᓄᖏᑦ
	$96,000.00

	5 ᐃᓄᖏᑦ
	$103,200.00

	6 ᐃᓄᖏᑦ
	$110,400.00

	7 ᐃᓄᖏᑦ
	$117,600.00

	8 ᐃᓄᖏᑦ
	$124,800.00

	9 ᐃᓄᖏᑦ
	$132,000.00

	10+ ᐃᓄᐃᑦ
	$139,200.00





6.2 ᑭᓇᑐᐃᓐᓇᖅ ᑮᓇᐅᔭᓕᐅᖅᑐᖅ ᐲᖅᓯᕕᐅᓚᐅᖅᑎᓐᓇᒋᑦ ᖄᖏᐅᑎᓯᒪᒍᓂ ᑮᓇᐅᔭᑎᒍᑦ ᐊᔪᖅᑎᑕᐅᔪᓄᑦ ᖃᐅᔨᒪᔾᔪᑎᓂᑦ ᖃᔅᓯᐅᓂᖏᓐᓄᑦ ᐃᒡᓗᒥᐅᖃᑎᖏᑦ ᐃᓱᒪᒋᔭᐅᓂᐊᖅᐳᖅ ᑮᓇᐅᔭᑎᒍᑦ ᐊᔪᖅᑎᑕᐅᓇᔭᕐᓂᖓᓂᒃ ᒪᓕᒐᑎᒍᑦ ᐃᑲᔪᖅᑕᐅᓂᕐᒥᒃ. ᑕᐃᒪᐃᑦᑐᖅ ᐃᓄᒃ ᒪᓕᒐᑎᒍᑦ ᐃᑲᔪᖅᑕᐅᔪᒪᔾᔪᑎᖓ ᐋᒃᑳᖅᑕᐅᓇᔭᖅᐳᖅ.

6.3 ᑕᐃᒃᑯᐊ ᐃᓄᐃᑦ ᐊᔪᖅᑎᑕᐅᓇᓱᒋᔭᐅᙱᑦᑐᑦ ᐊᑐᕆᐊᓕᖕᓂᓪᓗ ᒪᓕᙱᖦᖢᑎᒃ ᐊᑖᓂ ᑎᑎᕋᖅᓯᒪᔪᓂᑦ, ᐊᖏᖅᑕᐅᔾᔮᙱᑦᑐᑦ ᐱᕋᔭᒃᑐᓄᑦ ᒪᓕᒐᓕᕆᓂᖕᒧᑦ ᐃᑲᔪᖅᑕᐅᔭᕆᐊᒃᓴᖅ ᒪᓕᒐᓕᕆᓂᖕᒧᑦ ᑲᑎᒪᔨᖏᓐᓂᑦ. ᐱᔭᕇᖅᓯᓂᖅ ᑐᓂᓯᓂᕐᓗ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᓂᕐᒧᑦ ᑐᒃᓯᕋᐅᑎᒥᒃ ᓴᐳᓐᓂᐊᖅᑎᒧᑦ ᐃᑲᔪᖅᑕᐅᔭᕆᐊᓕᖕᒥᒃ ᐱᓕᕆᖃᑎᒌᒍᓯᖃᙱᓚᖅ.

6.4 ᐃᓄᒃ ᐊᔪᖅᑎᑕᐅᔪᖅ ᑮᓇᐅᔭᑎᒍᑦ ᐱᔾᔪᑎᖃᕐᓗᓂ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒥᒃ ᑐᓂᔭᐅᓂᐊᖅᐳᖅ ᖃᐅᔨᒋᐊᕐᕕᐅᔪᓐᓇᖅᑐᒥᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ ("ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ"). ᐊᖅᑯᑎᒋᓗᒋᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ, ᑖᓐᓇ ᐃᓄᒃ ᐱᔪᓐᓇᕐᓂᐊᖅᐳᖅ ᑎᑎᕋᖅᓯᒪᔪᓂᒃ ᐱᓕᕆᐊᖃᖅᐸᒃᑐᓂᒃ ᓄᓇᕗᒻᒥ ᒪᓕᒐᓕᕆᔨᓂᒃ ᐃᓛᒃᑰᖅᑐᓂᒃ ᒪᓕᒐᓕᕆᔨᓂᒃ ᐃᑲᔪᕈᓐᓇᑐᐃᓐᓇᕆᐊᓕᖕᓂᒃ ᐱᔾᔪᑎᒋᔭᒥᓄᑦ.

7.0 ᓇᒻᒥᓂᖁᑎᒋᔭᐅᔪᓄᑦ ᐃᒡᓗᓄᑦ ᓄᓇᒧᓪᓗ ᐱᔪᓐᓇᐅᑎᓄᓪᓗ


7.1 ᐱᓇᔪᒃᑐᖅ ᑮᓇᐅᔭᑎᒍᑦ ᐊᔪᙱᑎᑕᐅᔪᓄᑦ ᖃᐅᔨᒪᔾᔪᑎᓃᓐᓂᖅᐸᑦ ᑭᓯᐊᓂ ᐊᑎᓕᐅᖅᑕᐅᓯᒪᓗᓂ ᓇᖕᒥᓂᖃᕐᓂᕐᒧᑦ ᓇᖕᒥᓂᕆᔭᐅᔪᒧᑦ ᐃᒡᓗᓄᑦ ᓄᓇᒧᓪᓗ, ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᔪᓐᓇᐅᑎᖃᖅᐳᑦ ᐱᔪᓐᓇᐅᑎᑖᖅᑎᑦᑎᔪᓐᓇᕐᓂᕐᒥᒃ ᓇᖕᒥᓂᕆᔭᐅᔪᒧᑦ ᓯᕗᓪᓕᕐᒥ ᐊᑭᖃᖅᑎᒋᔪᒥᒃ $5,000.00-ᓂᒃ. ᐱᔪᓐᓇᐅᑎ ᐊᑐᖅᑕᐅᓂᐊᖅᑐᖅ ᓴᐳᒻᒦᓂᕐᒧᑦ ᐃᑲᔫᑎᒧᑦ ᐊᑭᓕᐅᑎᒥᑦ ᐅᑎᖅᑎᑦᑎᓂᕐᒧᑦ ᐃᓚᐃᓐᓇᖓᓂᑦ ᑕᒪᐃᓐᓂᒡᓘᓐᓃᑦ ᐊᑭᖏᓐᓂᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᐱᔨᑦᑎᕋᖅᑕᐅᔪᒧᑦ.

7.2 ᐱᔨᑦᑎᕋᖅᑕᐅᔪᖅ, ᐱᔪᓐᓇᐅᑎᑖᖅᑎᑦᑎᓯᒪᔪᖅ, ᑎᑎᖅᑲᖁᑎᖃᕈᓂ ᐱᕐᔪᐊᖑᓗᓂ ᐊᔪᕐᓇᖅᑐᖅᓯᐅᕐᓗᓂᓗ ᐱᔭᕆᐊᖃᕐᓗᓂ ᐊᖏᔪᑲᓪᓚᖕᒥᒃ ᒪᓕᒐᑎᒍᑦ ᐊᑐᖅᑕᐅᔪᓐᓇᖅᑐᓂᒃ ᐊᑭᖃᖅᑐᓂᒃ $5,000.00 ᐅᖓᑖᓄᑦ, ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᔪᓐᓇᐅᑎᖃᖅᐳᑦ ᐊᖏᒡᓕᒋᐊᖅᑎᑦᑎᓂᕐᒥᒃ ᓴᐳᔾᔨᓯᒪᔾᔪᑎᒥᓂᒃ ᐃᓕᓯᒃᑲᓐᓂᕐᓗᑎᒃ ᐱᔪᓐᓇᐅᑎᒥᒃ ᓇᖕᒥᓂᖃᕐᓂᕐᒧᑦ
$5,000.00 ᐃᓚᒋᐊᖅᑕᐅᔪᑦ.

7.3 ᑎᑎᖅᑲᑦ ᐃᓱᓕᑎᓪᓗᒋᑦ ᐱᔨᑦᑎᕋᖅᑕᐅᔪᒧᑦ ᓇᖕᒥᓂᕆᔭᐅᔪᒧᑦ ᐃᒡᓗᓄᑦ ᓄᓇᒧᓪᓗ,	ᐃᒪᐃᑦᑐᒥᑦ	ᑮᓇᐅᔭᓕᕆᓂᖅ	ᐅᑯᓇᙵᑦ	ᑖᓐᓇ	ᐱᔨᑦᑎᕋᐅᑎᑦ	ᐃᑲᔪᖅᑕᐅᔪᖅ	ᐊᒻᒪᓗ

ᐊᔾᔨᖓ ᐊᑭᖓ ᐊᑭᓕᒐᒃᓴᙳᖅᑎᑕᐅᓇᔭᖅᑐᖅ ᐱᔨᑦᑎᕋᖅᑕᐅᔪᒧᑦ. ᐱᔪᓐᓇᐅᑎ ᓴᒃᑯᑕᐅᓂᐊᖅᑐᖅ ᐊᑎᖓᓂᑦ ᐱᔨᑦᑎᕋᖅᑕᐅᔪᖅ ᐊᑭᓖᓯᒪᓕᖅᐸᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ, ᐊᑕᖏᕐᓗᒍ, ᐊᑭᖓ ᐊᑭᓕᒐᒃᓴᖅ ᖃᓄᑐᐃᓐᓇᕐᓗ ᑎᑎᕋᕐᕕᖕᒥᐅᑕᓕᕆᔾᔪᑎᓄᑦ ᐊᑭᓕᕆᐊᓖᑦ ᓴᖅᑭᑦᑐᑦ ᒪᓕᒐᓕᕆᓂᕐᒧᑦ ᑲᑎᒪᔨᓂᑦ ᑎᑎᕋᖅᑕᐅᓂᒃᑯᑦ ᓴᒃᑯᐃᓂᒃᑯᓪᓗ ᐱᔪᓐᓇᐅᑎᒥᒃ(ᓂᑦ).

7.4 ᐊᐅᓚᑦᑎᔨᒻᒪᕆᒃ ᐃᓱᒪᖅᓲᑎᖃᖅᐳᖅ ᒥᒃᖠᒋᐊᖅᑎᑦᑎᔪᒪᓗᓂ ᐊᑭᓕᒐᒃᓴᙳᖅᑎᑕᐅᓯᒪᔪᒥᒃ ᐃᓱᒪᒋᐊᓪᓚᓚᐅᕐᓗᓂ ᐱᔨᑦᑎᕋᕐᓂᕆᔭᐅᕙᒃᑐᖅ, ᖃᓄᐃᓕᖓᓕᕐᓂᕆᔭᖏᑦ ᓈᒻᒪᖕᓂᖏᓪᓗ, ᑐᙵᕕᖃᖅᑎᑕᐅᓗᑎᒃ ᒪᓕᒃᑕᐅᔭᕆᐊᖃᖅᐸᒃᑐᓄᑦ ᒪᓕᒐᓕᕆᓂᕐᒧᑦ ᐊᑐᖅᑕᐅᕙᒃᑐᓄᑦ, ᐱᕕᒃᓴᕆᔭᐅᔪᒧᑦ ᓇᓕᐊᖕᓄᑐᐃᓐᓇᖅ ᑎᑎᖅᑲᖁᑎᒋᔭᐅᔪᓄᑦ. ᐊᐅᓚᑦᑎᔨᒻᒪᕆᒃ ᐃᓱᒪᒃᓴᖅᓯᐅᕈᑎᖃᕈᓐᓇᕆᕗᖅ ᑮᓇᐅᔭᑎᒍᑦ ᖃᓄᐃᓕᖓᓂᖓᓂᒃ ᐱᔨᑦᑎᕋᖅᑕᐅᔫᑉ


7.5 ᑕᒪᕐᒥᑦᑎᐊᖅ ᐱᖁᑎᒋᔭᐅᔪᑦ ᑎᑎᕋᖅᑕᐅᖃᑦᑕᕐᓂᐊᖅᐳᑦ ᐱᔪᓐᓇᐅᑎᖃᖅᑎᑕᐅᓗᑎᒃ ᐊᐅᓚᑦᑎᔨᒻᒪᕆᖕᒧᑦ ᑭᒡᒐᖅᑐᐃᓗᑎᒃ ᒪᓕᒐᓕᕆᓂᕐᒧᑦ ᑲᑎᒪᔨᓂᒃ.


7.6 ᐱᔨᑦᑎᕋᖅᑕᐅᔪᖅ ᐃᑲᔪᖅᑐᖅ ᐊᑭᖏᓐᓄᑦ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᔾᔪᑎᖏᓐᓄᑦ ᓯᕗᓪᓕᐅᔾᔭᐅᖃᑦᑕᔾᔮᖏᑦᑐᖅ ᐱᔨᑦᑎᕋᖅᑕᐅᓂᕐᒧᑦ ᐊᓯᖏᓐᓂᑦ. ᑐᓂᕐᕈᓯᐊᖅ ᐱᔪᓐᓇᖅᑎᑦᑎᔾᔮᙱᓚᖅ ᐃᑲᔪᖅᑕᐅᔪᒥᒃ ᓂᕈᐊᕈᓐᓇᕐᓂᕐᒥᒃ ᒪᓕᒐᓕᕆᔨᒥᒃ.

